
Schelpcha infernala

Andri Peer

Chanzun in stil vegl

Ün' inzaina greiva da pulmaints
rumpa tras il palantschin da nüvlas.
Schloppantadas sun dal muond las füblas
e srantats ils gronds giavüschamaints.

Aivra fül utschels vossa rapina,
cun schladada Fala ed ögl alert.
Hoz infiern s'aspira sü avert
sco la griffla sprer a la giallina.

Nun udis las scossas sainza fin
aint ils serraduoirs e las chavorgias?
Sul mügir s'alvainta da lur gorgias
sco vapur sur ün immens schaschin.

Quai chi füt chavagl, bouv e liun,
quai chi cuorra, struozcha, rampcha, nouda,
brich limargia plü mo d'üna bouda
ais la belma, glera, crappa e sablün.

Illa zuondra's placha la gianüra
brancla culla bratscha e cul schnuogl
e sco sbrinzlas our dal battibuogl
glüscha si' artuogl' e cornadüra.

Vi pel stavel s'roudla la pastriglia
sdrappa cun anguoschius discuors
d'üna mala vita malas fluors
e's bletschainta tanter la vermiglia.



Sur cuviert sbaluonzcha pera früa
sü pendüda cun zelus fatschögn
membra, vus mastrinas dal schlaschögn
che puchä a schmarschantüm s'ardüa?

Our dal calisch d'üna tschentalosa
baivan il tschütschaiver a laguot
o lachüras da la teja suot
genituras da metamorfosa.

Lä ingio cha bos-cha cresch' aval
e cha rattas noudan in latvergia
han cundi ils ouvs culla matergia
chi als cul' our d'bocc' in ün aual.

Ed illa panaglia da turmaint
schmöglian las charnitschas stramantadas,
ad ün gir etern abandunadas

roudlan, sflatschan, sbrajan ellas quaint.

Grond'' alpada tegnast tü persnavel
e muaglia blera riv' amo
chi süllas pas-chüras da quigiò
va in tschercha da seis ultim pavel.

